
د. نزار ئەیووب حەسەن
زانكۆیا زاخۆ / پشكا مێژوو

ب  بــاوه‌ری  ملله‌تانــدا،  گه‌لــه‌ك  میســۆلۆجییا  و  ئاییــن  “د 
هه‌بوونــا )ڕزگاركــه‌ر( یــان )قورتالكــه‌ر(ی دهێتــه‌ دیتــن و 

ئــه‌وه‌ كــو ل داوییــا دونیایــێ كه‌ســه‌ك  مه‌به‌ســت ژێ 
یــان  گشــتی،  ب  مرۆڤایه‌تییــێ  كــو  دبیــت  په‌یــدا 

و  زولــم  ژ  تایبه‌تــی،  ئایینه‌كــی ب  دووكه‌فتییێــن 
سـتــــه‌مێ ڕزگـــــار دكـــــه‌ت و جـــڤــاكـــــی بــــــه‌ر ب 
دادپــه‌روه‌رى و یه‌كســانییێ دبــه‌‌ت. ئێــك ژ ئەڤــان 

كــــه‌سایه‌تییێن قـورتـالـكـــه‌ر )مـه‌هـدیـیـــه‌(”

“بزاڤـــا »مه‌هدییـــێ كـــورد« بۆ چه‌ندین ســـالان 
ڤه‌كێشـــایه‌ و شـــیابوو هنده‌ك كه‌لایان ژ ده‌ســـتێ 

میرێـــن به‌هدینـــان بینیته‌ده‌ر”

مه‌هـــدی ناڤێ ئەوی یێ دروســـت محه‌مـــه‌د كوڕێ 

حه‌ســـه‌نێ عه‌ســـكه‌ری ئیمامێ دووازدێ یێ شـــیعه‌یانه‌، ل 

ســـالا 255مش/869ز ل باژێرێ ســـامڕاء ل ناڤه‌راستا عیراقێ 

ژدایـــك بوویـــه‌ و ل ســـالا 328مـــش/ 940-941ز به‌رزه‌بوویه‌، 

د باوه‌رییـــا مه‌زهه‌بـــێ شـــیعه‌یێن دووازده‌ ئیمامیـــدا، ئه‌و 

هه‌تـــا نوكـــه‌ زیندییـــه‌ و دێ ل داوییـــا دونیایـــێ دووبـــاره‌ 

.)1 ڤه‌گه‌ریت)

و ژبه‌ركـــو ئه‌ڤـــێ هـــزرێ ڕهێـــن خـــوه‌ د كووراتییـــا 

بیروباوه‌رێـــن جڤاكیدا داهێلایه‌، لـــه‌وڕا ب درێژاهییا دیروكێ 

گه‌لـــه‌ك بزاڤێـــن )مه‌هدییاتـــی( یـــان ) مه‌هدی پـــه‌روه‌ری( 

ده‌ركه‌فتینـــه‌ و تێـــدا كه‌ســـه‌كی یـــان گروپه‌كی بانگه‌شـــه‌یا 

مه‌هدیبـــوون یـــان نزیكبوونـــا ده‌ركه‌فتنـــا مه‌هـــدی كرینه‌، 

و پتریـــا ئـــەوان ئه‌ڤ بانگه‌شـــه‌یه‌ ژبـــۆ مه‌ره‌مێن سیاســـی 

یـــان ئابـــوورى ئه‌نجامدداینه‌ و شـــیاینه‌ ژماره‌یـــه‌كا مه‌زن ژ 

دووكه‌فتییـــان ل دورێن خـــوه‌ كۆم بكه‌ن كو ژبۆ گه‌هشـــتنا 

ئـــەوان مه‌ره‌مـــان بـــكار بهینـــن، و ل گـــه‌ل به‌رفره‌هبوونـــا 

ئەڤان بزاڤـــان و زۆربوونا هژمـــارا مه‌هدییـــان؛ زاراڤه‌كێ نوو 

ب ناڤـــێ )مه‌هدییـــێ دره‌وین( یـــان )مه‌هدییێ ســـاخته‌( 

په‌یدابـــوو. ئـــه‌ڤ بزاڤه‌ پشـــتی نه‌مانـــا خیلافه‌تا عه‌بباســـی 

1258ز خورت بوون و ل ســـه‌رده‌مێ عوســـمانی گه‌رموگوڕییا 

بوو. زێده‌تـــر  ئەوان 

بزاڤێـن مه‌هدییاتـی یان مه‌هـدی په‌روه‌رى ئه‌و بزاڤێن 

سیاسـی- ئایینینـه‌ ئه‌وێـن گازییێ بۆ بابه‌تـێ ئیمام مه‌هدییێ 

دكـه‌ن، یـان كه‌سـێ گازیكـه‌ر بانگه‌شـه‌یا هندێ دكـه‌ت كو ئه‌و 

یـان گروپـه‌ك  مه‌هـدی،  ئیمـام  دگه‌هیتـه‌  خـوه‌  ئه‌سـلێ  ب 

بانگه‌شه‌یێ دكه‌ن كو ڕێبه‌ر و مورشدێ ئەوان مه‌هدییه‌.

ل كوردســـتانێ ژى، وه‌كـــی جهێـــن دی ل جیهانـــا 

ئیســـامی، هنده‌ك بـــزاڤ ده‌ركه‌فتـــن كو خودانێـــن ئەوان 

بانگه‌شـــه‌یا مه‌هدیبوونـــێ یـــان ڕێخوه‌شـــكرن بـــۆ هاتنـــا 

مه‌هـــدی دكـــرن، و ده‌ڤـــه‌را به‌هدینـــان ژى ل دووماهییێن 

ســـه‌ده‌یێ هه‌ڤدێ و ده‌ستپێكێن ســـه‌ده‌یێ هه‌ژدەیێ‌ دوو 

بـــزاڤ په‌یـــدا بوون كـــو ســـه‌ركرده‌یێن ئـــەوان بانگه‌شـــه‌یا 

مه‌هدیبوونـــێ كـــر و كاریگه‌رییـــه‌كا مه‌زن ل ژیانـــا ئایینی و 

سیاســـی ل ئەڤـــێ میرگه‌هـــێ كـــرن، و ده‌ڤه‌را داســـن ]ئه‌و 

ده‌ڤـــه‌را دكه‌ڤیته‌ د ناڤبه‌را باژێرێن دهوك و مووســـلدا[ قادا 

ســـه‌ره‌كییا ئه‌ڤـــان مه‌هدییێـــن ســـاخته‌كار بوو.

ئیكه‌میـــن هه‌ولا بانگه‌شـــه‌كرن بـــۆ مه‌هدییاتییێ ل 

ســـه‌ره‌دمێ والییـــێ مووســـل عه‌لی باشـــا 1076مش/1666ز 

ڕوودا، زانایـــێ مـــه‌زن محه‌مـــه‌د كوڕێ ڕه‌ســـوولێ به‌رزه‌نجی 

ئـــه‌وێ ل 1103مـــش/1691ز مری به‌حســـێ ئەڤـــێ ڕوودانێ 

كرییـــه‌ و دبێژیـــت: »هه‌یامـــه‌كا كێم به‌رى ئه‌ز ده‌ســـت ب 

نڤیســـینا ئەڤـــێ په‌رتووكـــێ بكـــه‌م، ل چیایێـــن ئاكرێ و 
ئامێدییـــێ زه‌لامـــه‌ك د نـــاڤ كوردانـــدا په‌یدا بـــوو، ناڤێ 
ئـــەوی عه‌بدوللاهــــ بوو و ئـــه‌وى دگۆت ئه‌ز شـــه‌ریفه‌كێ 
حوســـه‌ینیمه‌، و ئـــه‌وى كوره‌كێ ســـنێله‌ یێ 12 ســـال یان 
كێمتـــر یان پتـــر هه‌بوو كـــو ناڤێ ئـــەوی محه‌مـــه‌د بوو، 
وئه‌وى ناســـناڤێ ئەوى كربوو مه‌هـــدی، و دگۆت كو ئه‌ڤ 
كـــوڕه‌ مه‌هدییێ مونته‌ظره‌ ئه‌وێ هه‌مـــی خه‌لك چاڤه‌ڕێ 
دكه‌ن، ڤێجا گه‌له‌ك ژ عه‌شـــیره‌تان ل دور ئەوی كۆمبوون 

و ده‌ســـتێ خـــوه‌ دانا ســـه‌ر چه‌نـــد كه‌لهه‌یـــان«)2(.

ژێده‌ره‌كـــێ دی كـــو هنده‌كێ ب به‌رفره‌هی به‌حســـێ 

ئه‌ڤێ مژارێ كرى ســـیلاحدار محه‌مه‌د پاشـــایێ فنده‌قداره‌، 

ئـــه‌و دبێژیـــت كـــو مه‌هدییـــێ دره‌ویـــن كوڕكـــه‌ك بـــوو ب 

ناڤـــێ محه‌مـــه‌د و بابێ ئەوی ســـه‌یید شـــێخ عه‌بدوللاهـ 

ئێـــك ژ زانایێـــن كـــورد یێن به‌رنیـــاس بوو و شـــێخێ ئێك 

ژ ته‌ریقه‌تێـــن ســـووفی بـــوو، ئه‌وى گـــۆت كو كـــوڕێ ئەوی 

مه‌هدییـــێ چاڤه‌رێكرییـــه‌، ئه‌ڤـــه‌ ل ســـه‌رده‌مێ والی عه‌لی 

پاشـــای بـــوو)3(. و ژ گۆتنا به‌رزه‌نجـــی و فنده‌قلی دیار دبیت 

كو بزاڤـــا »مه‌هدییێ كورد« بۆ چه‌ندین ســـالان ڤه‌كێشـــایه‌ 

و شـــیابوو هنـــده‌ك كه‌لایان ژ ده‌ســـتێ میرێـــن به‌هدینان 

بینیته‌ده‌ر.

هه‌روه‌ســـا هنـــده‌ك ژێده‌رێـــن دی دیـــار دكـــه‌ن كو 

مه‌هـــدی خه‌لكـــێ گونـــدێ كه‌ڤره‌ســـوور بـــوو و ئه‌ڤـــه‌ 

ئێـــك ژ گوندێـــن ســـه‌ر ب باژێـــرێ ئاكرێڤه‌ بـــوو)4(.

هـه‌رچــــه‌وا بــیـــــت، هـێـزێـن هــــه‌ڤپشك ژ 

بزاڤـــا  شـــیان  مووســـل  ویلایه‌تـــا  و  به‌هدینـــان 

مه‌هدییێ كورد ژناڤببه‌ن، و ســـه‌یید عه‌بدوللاهـ 

و كوڕێ ئەوی محه‌مه‌د هاتنه‌ ده‌سته‌ســـه‌ركرن 

و بۆ دیاربه‌كرێ هاتنه‌ ڤه‌گوهاســـتن، پاشـــى 

بریـــار ده‌ركه‌فـــت كـــو ئـــه‌و بۆ ســـتانبوولێ 

بهێنـــه‌ هنارتـــن. فنده‌قلـــی دبێژیـــت كو 

ئـــەوی  كـــورێ  و  محه‌مـــه‌د  ســـه‌یید 

چوونه‌ دیـــدارا ســـولتانی، و بابی دیار 

كر كـــو كورێ ئـــەوى‌ مه‌هـــدی نینه‌ 

و ئەوی چ بانگه‌شـــه‌یێن ب ئەڤی 

ڕه‌نگـــی نه‌كرینـــه! ژ لایێ خوه‌ڤه‌ 

ســـولتان ب به‌رســـڤێن ئەوی 

»به‌رئاقـــل و ژهه‌ژى«  یێـــن 

هه‌روه‌ســـا  بـــوو،  داخبـــار 
د  »عه‌قلمه‌نـــدی  ئـــه‌وی 

ئـــه‌وی كوركێ بچووكـــدا دیت«، 
لـــه‌وڕا فه‌رماندا كـــو ئـــه‌وی بگه‌هینیته‌ ڕێزا 

زێره‌ڤانێن قه‌ســـرێ. ســـه‌یید محه‌مه‌د ب نه‌خوه‌شـــییا 

تاعوونـــێ ئـــه‌وا ل 1086مـــش/1675ز ل ســـتانبوولێ به‌لاڤ 

بـــووی مـــر، ســـه‌باره‌ت بابێ ئەوی ســـه‌یید عه‌بدوللاهــــی، 

ســـولتانی ته‌كییه‌یـــه‌ك بـــۆ ئـــەوی ته‌رخـــان كـــر كـــو تێدا 

ده‌ســـت ب ئیرشادا خه‌لكی بكه‌ت، و ئه‌وژى ل 2 ذیلحججه 

1086مـــش/ 16 شـــوباتا 1676ز، ئانكـــو پشـــتی دوو مه‌هان 

ژ مرنـــا كـــوڕێ خـــوه‌، چوو بـــه‌ر دلوڤانییا خـــودێ)5(.‌

نامەیا کەسایەتیێن 
باژێرێ مووسل بۆ دەولەتا 
عوسمانی سەبارەت شەرێ 

مەهدییێ ساختە دگەل داسنیان

ســـه‌باره‌ت مه‌هدییـــێ دوویـــێ ئـــه‌وێ ل به‌هدینان 

ده‌ركه‌فتی؛ چیرۆكا ئەوی ل سالا 1117مش/1705ز ده‌ستپێكر، 

و هه‌تـــا نوكـــه‌ چ پێزانین ل دور ناڤ و مالبـــات و پالده‌رێن 

بزاڤا ئـــەوی ناهێنـــه‌ زانین، لـــێ ده‌ركه‌فتنا ئـــەوی هه‌ڤده‌م 

بـــۆ ل گه‌ل ڕوودانا پێكدادانان د ناڤبه‌را داســـنیێن شـــێخان 

و هـــه‌ردوو عه‌شـــیره‌تێن مـــزوورى و زێبـــاری دا )6(.

ل ئەڤـــی ده‌مـــی وه‌لاتێ داســـن ببوو جهێ شـــه‌ر و 

ئالوزییـــان د ناڤبه‌را ئێزدییێن داســـنی ل میرگه‌ها شـــێخان 

وهه‌ردوو عه‌شـــیره‌تێن مـــزوورى و زێبارى، و ئـــه‌ڤ ڕوودانه‌ 

گه‌رمتـــر بـــوو ده‌مـــێ میرگه‌هــــ و ســـه‌نجه‌قێن دوروبـــه‌ر 

ده‌ســـتێوه‌ردان تێدا كرین، نه‌خاســـمه‌ میرگه‌هـــا به‌هدینان 

ئـــه‌وا پشـــكه‌كا درێـــژ ژ دیروكا خـــوه‌ بۆ هه‌ڤڕكییـــێ ل گه‌ل 

عه‌شـــیره‌تێن مـــزوورى و زێبارى بوورانـــدی، و ئه‌گه‌رێ ئەڤێ 

ڕوودانـــێ ئـــه‌و بـــوو، ده‌مـــێ هنـــده‌ك ژ میرێـــن به‌هدینان 

پشـــته‌ڤانییا هـــه‌ردوو عه‌شـــیره‌تان كری كو گونـــدێ )عێن 

ســـفنێ( كونترول بكه‌ن. د ڕاپوورته‌كێدا ل 11 نیسانا 1706 ژ 

والییێ مووســـل یووسف پاشا بۆ ســـولتانی هنده‌ك ڕۆناهی 

ل ســـه‌ر ئەڤێ ڕوودانێ هاتییه‌ به‌ردان، والی د ڕاپوورتا خوه‌دا 

به‌حســـێ ناكوكییێن كه‌ڤـــن د ناڤبه‌را هه‌ردوو عه‌شـــیره‌تێن 

مـــزوورى و زێبـــارى و »ڕه‌عیه‌تێـــن ئێـــزدی یێـــن حكوومه‌تا 

ئامێدییـــێ«دا دكـــه‌ت و دبێژیـــت كـــو به‌رى چه‌ند ســـالان 

هـــه‌ردوو عه‌شـــیره‌تان ب پشـــته‌ڤانییا میرێـــن ئامێدییـــێ- 

ده‌ســـتێ خـــوه‌ داناینه‌ ســـه‌ر گونـــدێ عێن ســـفنێ و تێدا 

ئاكنجـــی بووینـــه‌، وهـــه‌ر ژ ئـــەوێ ڕۆژێ وه‌ره‌ پێكدادانێـــن 

خویناوی د ناڤبـــه‌را ئەواندا نه‌راوه‌ســـتیاینه‌.

نامەیا والییێ 
مووسل بۆ 

یووسف پاشای

“بزاڤێن مه‌هــــدییاتی یان مه‌هدی په‌روه‌رى 
ئه‌و بزاڤێن سیاســـی- ئایینینـــه‌ ئه‌وێن گازییێ 
بـــۆ بابه‌تـــێ ئیمـــام مه‌هدییـــێ دكـــه‌ن، یان 
كه‌ســـێ گازیكـــه‌ر بانگه‌شـــه‌یا هنـــدێ دكه‌ت 
كـــو ئـــه‌و ب ئه‌ســـلێ خـــوه‌ دگه‌هیتـــه‌ ئیمام 
مه‌هدی، یـــان گروپـــه‌ك بانگه‌شـــه‌یێ دكه‌ن 

كـــو ڕێبه‌ر و مورشـــدێ ئـــەوان مه‌هدییه‌”

ل دووماهییـــێ ئێـــزدی شـــیان گوندێ عێن ســـفنێ 

ڤه‌گه‌ڕیننـــە ژێر ڕكێفا خـــوه‌، و ده‌مێ مزوورى و زێباریان خوه‌ 

ژبـــۆ تولڤه‌كرنێ ئامـــاده‌ دكرن؛ میرێ به‌هدینـــان برایێ خوه‌ 

زوبه‌یـــر بـــه‌گ هنارته‌ پشـــته‌ڤانییا ئێزدیـــان، ژ لایێ خوه‌ڤه‌ 

ئاغایێـــن هـــه‌ردوو عه‌شـــیره‌تان داخواز ژ میـــرێ به‌هدینان 

كـــر كـــو ئێزدیان ژ عێـــن ســـفنێ ده‌ربێخیت و ئـــەوان »ب 

ئـــه‌ده‌ب بئێخیت«، لێ میـــری چ گرنگـــی ب داخوازیا ئەوان 

نـــه‌دا و برایێ خـــوه‌ ب ســـه‌روكاتییا ســـه‌دان تفه‌نكچییان 

بـــۆ هاریكارییا ئێزدیـــان هنارت و ئـــەوی ژى چه‌ند گوندێن 

ســـه‌ر ب عه‌شـــیره‌تێن زێبارى و مزووریانڤه‌ سوتن)7(.

نـــاڤ كـــوردان  ئەڤـــی ســـه‌روبه‌ریدا كه‌ســـه‌ك ل  د 

په‌یـــدا بوو كـــو خوه‌ ب )مه‌هـــدی( دا نیاســـین و هژماره‌كا 

مـــه‌زن ژ خه‌لكـــی ل دویـــڤ كه‌فتـــن، و لایه‌نگرێـــن ئـــەوی 

زێبـــارى  و  مـــزوورى  عه‌شـــیره‌تێن  چه‌كدارێـــن  گـــه‌ل  ل 

بـــه‌ره‌ڤ وه‌لاتێ داســـنیان هاژوتن و ئێزدیان نه‌شـــیان خوه‌ 

ل یـــه‌ر ســـینگێ ئـــەوان بگـــرن، لـــه‌ورا ده‌ســـت ژ ده‌ڤه‌رێن 

هـــه‌ردوو عه‌شـــیره‌تان  زڤریـــن،  پاشـــڤه‌  و  بـــه‌ردان  خـــوه‌ 

»گوندێ عێن ســـفنێ ســـوتن و وێران كرن، پاشـــى چوونه‌ 
ســـه‌ر گوندێـــن به‌حـــزان و باشـــیكێ ئه‌وێـــن دكه‌فتنه‌ د 
چوارچووڤەیێ زعامه‌ت و تیمارێن ســـه‌نجه‌قا مووســـلدا 
و ســـوتن، هه‌روه‌ســـا هێرش برنه‌ ســـه‌ر شـــه‌ش گوندێن 
دی كـــو خه‌لكـــێ ئـــەوان تێكهه‌له‌ك بـــوون ژ موســـلمان 
و مه‌ســـیحی و ئێزدیـــان و تـــالان كـــرن و 60 ژن و مێرێن 
ئێزدیـــان ل به‌حـــزان و باشـــیكێ كوشـــتن و ئـــه‌و ده‌ڤه‌ره‌ 
تـــالان كـــرن، و ده‌مـــێ ئـــه‌ڤ ده‌نگوباســـه‌ گه‌هشـــتییه‌ 
مووســـلێ هنده‌ك هێـــز ژ بـــۆ دووڤچوونا ئـــەوان هاتنه‌ 
هنارتـــن، لـــێ كـــورد ڤه‌گه‌ڕیـــا بوونـــە چیایێـــن خـــوه‌، و 
چونكـــه‌ میرگه‌ها به‌هدینـــان حكوومه‌ته‌)8(، لـــه‌وڕا هێزێن 

مووســـلێ نه‌شـــیان بچنه‌ د نـــاڤ خاكا ئەوێـــدا«)9(.

شەرێ مەهدییێ 
ساختە دگەل 
داسنییان د 

دەستخەتەکیدا

د نامه‌یـــه‌كا دیـــدا ژ والییـــێ مووســـل بـــۆ » والییێ 

بـــه‌رێ یـــێ دیاربه‌كـــرێ« به‌حســـێ هێرشـــا عه‌شـــیره‌تێن 

كـــوردان ب ســـه‌روكاتییا )مه‌هـــدی( بۆ ســـه‌ر ئێزدیـــان كر، 

و تێـــدا داكوكـــی ل ســـه‌ر ســـزادانا هـــه‌ردوو عه‌شـــیره‌تان 

نه‌خاســـمه‌ حه‌ســـه‌ن ئاغایـــێ زێبارى و به‌شـــیر، شـــه‌ریف، 

میـــر عومـــه‌ر و قه‌بـــان ژ مزووریـــان و ڤه‌گه‌ڕاندنـــا مالـــێ 

تالانكـــری و دانـــا خوینا كوشـــتیان كر، هه‌روه‌ســـا ئاماژه‌ دا 

كـــو فه‌رمانێن ســـولتانی ژ بـــۆ والییێن دیاربه‌كر، مووســـل، 

پاشـــا  عه‌لـــی  كویســـه‌نجه‌ق  موته‌ســـه‌ڕفێ  و  شـــه‌هره‌زور 

ده‌رچووینـــه‌ كـــو زه‌لام و ســـووار و چـــه‌ك و تفاقـــی ئاماده‌ 

زۆر  زێبـــاری  و  مـــزوورى  ژبـــه‌ر كـــو عه‌شـــیره‌تێن  بكـــه‌ن، 

مه‌زنـــن و د ویلایه‌تا مووســـلدا هه‌ســـپ و ده‌وارێن پێدڤی 

ژ بـــۆ هه‌لگرتنـــا تـــوپ و بـــاروود و پێدڤییێـــن دی نینـــن، 

لـــه‌وڕا پێویســـته‌ ژ دیاربه‌كـــرێ بهێنـــه‌ به‌رهه‌ڤكـــرن.

ژ لایه‌كـــێ دیڤـــه‌؛ هـــه‌ر د ئەڤـــێ نامه‌یێـــدا والـــی 

پێشـــنیاره‌كا دی كربوو كو بارێ ڤه‌مراندنا ئەڤێ »یاخیبوونێ« 

ســـڤك دكـــه‌ت و خه‌رجییێن دارایی و له‌شـــكه‌رى ل ســـه‌ر 

ده‌وله‌تـــێ كێـــم دكه‌ت، ئـــه‌وژى هنارتنا نامه‌یه‌كـــێ بۆ میرێ 

به‌هدینان عوســـمان پاشـــا، تێـــدا گه‌فان ل ئـــەوی و برایێ 

ئـــەوی زوبه‌یر به‌گی بهێته‌ كرن كو ب زووترین ده‌م تاوانباران 

بگریـــت و ڕاده‌ســـتی ده‌وله‌تێ بكه‌ت و به‌روڤـــاژى ئەڤێ دێ 

ده‌ولـــه‌ت له‌شـــكه‌رى هنێریتـــه‌ ســـه‌ر ئامێدییـــێ و حوكمێ 

ئـــەوان ب دووماهـــی هینیـــت، هه‌روه‌ســـا فه‌رمانـــه‌ك بـــۆ 

میـــرێ هه‌كاری ئیبراهیم به‌گی بهێتـــه‌ هنارتن كو ب هێزێن 

خوه‌ڤـــه‌ هاریكارییا له‌شـــكه‌رێ عوســـمانی بكه‌ت)10(.

د نامه‌یـــه‌كا دیدا ژ والییێ مووســـل بۆ ســـتانبوولێ 

به‌حســـێ هاتنا شاندییێ ســـولتانی ب ســـه‌روكاتییا خه‌لیل 

ئاغا بۆ مووســـل كرییه‌ داكـــو سه‌رپه‌رشـــتییا ئاماده‌كارییێن 

له‌شـــكه‌رى بكـــه‌ت، و والـــی د نامه‌یـــا خـــوه‌دا دیـــار كر كو 

جهێن ئاكنجیبوونا عه‌شـــیره‌تان زۆر ئاســـێیه،‌ له‌وڕا فه‌رمان 

بـــۆ والییێـــن دیاربه‌كـــر و شـــه‌هره‌زور و ســـه‌نجه‌قا كویـــه‌ 

چوویـــه‌ كـــو زه‌لامان بهنێرن، هه‌روه‌ســـا دێ تـــوپ و باروود 

ژ )جبه‌خانه‌یـــا عامره‌()11( هێنـــه‌ هنارتن و ویلایه‌تـــا دیاربه‌كر 

ژى دێ ب كارێ ئاماده‌كرنـــا ده‌واران ڕابیـــت)12(.

و  مـــه‌زن  یێـــن  له‌شـــكری  ئاماده‌كارییێـــن  ئـــه‌ڤ 

به‌رهه‌ڤكرنا له‌شـــكه‌رێ ســـێ ویلایه‌تێن دیاربه‌كر، مووســـل 

میرگه‌هـــا  و  كویـــه‌  ســـه‌نجه‌قا  زێده‌بـــارى  شـــه‌هره‌زور،  و 

هـــه‌كارى ڕامانا به‌رفره‌هـــی و هیزا ئه‌ڤێ بزاڤێ و مه‌ترســـییا 

مه‌هدییێ ســـاخته‌ ل ســـه‌ر ده‌ڤـــه‌رێ دده‌ت.

ژ لایه‌كـــێ دیڤـــه‌؛ قازییـــێ مووســـل ژى نامه‌یـــه‌ك 

بـــۆ ســـولتانی هنارت و تێـــدا میـــرێ به‌هدینان عوســـمان 

پاشـــای و برایـــێ ئـــەوی زوبه‌یـــر بـــه‌گ وه‌ك »ته‌عداكـــه‌ر« 

دانـــه‌ نیاســـین، لێ مـــزوورى و زێبـــارى »هوكارێـــن ئەڤێ 
شـــه‌قاوه‌تێنه«، و ئـــەوان گوندێـــن ســـه‌ر ب مووســـلێڤه‌ 
لـــه‌ورا  تالانكرینـــه،‌  خه‌لكـــی  ڕزقـــێ  و  مـــال  و  ســـوتینه‌ 
زۆر پێدڤییـــه‌ كـــو »بهێنـــه‌ بئـــه‌ده‌ب ئێخســـتن و هـــه‌ژار 

ببـــن«)13(. ئاســـوده‌  ئـــەوان  زولمـــا  ژ  ره‌عیـــه‌ت  و 

“د ئەڤـــی ســـه‌روبه‌ریدا كه‌ســـه‌ك ل نـــاڤ كـــوردان په‌یـــدا بوو كو 
خـــوه‌ ب )مه‌هدی( دا نیاســـین و هژماره‌كا مـــه‌زن ژ خه‌لكی ل دویڤ 
عه‌شـــیره‌تێن  چه‌كدارێـــن  ل گـــه‌ل  ئـــەوی  لایه‌نگرێـــن  و  كه‌فتـــن، 
مـــزوورى و زێبـــارى بـــه‌ره‌ڤ وه‌لاتـــێ داســـنیان هاژوتـــن و ئێزدیان 

نه‌شـــیان خـــوه‌ ل به‌ر ســـینگێ ئـــەوان بگرن”

بزاڤـــا مه‌هـــدی نه‌بتنـــێ كاریگه‌ری ل ســـه‌ر ڕه‌وشـــا 

ئێمناهی و سیاســـییا ده‌ڤـــه‌رێ هه‌بوو، به‌لكـــو كاریگەری ل 

ســـه‌ر ڕه‌وشـــا بازرگانی و ئابـــوورى ژى كربوو، نه‌خاســـمه‌ كو 

باژێرێ مووســـل پشتبه‌ســـتنه‌كا مـــه‌زن ل ســـه‌ر به‌رهه‌مێ 

به‌هدینـــان  میرگه‌هـــا  نه‌خاســـمه‌  كوردســـتانێ  چیایێـــن 

دكـــر، و ژبه‌ركـــو ده‌ڤه‌را داســـن دكه‌فتـــه‌ د ناڤبـــه‌را هه‌ردوو 

ســـه‌نته‌رێن به‌هدینـــان و مووســـلدا لـــه‌ورا ڕێێـــن بازرانـــی 

د ناڤبـــه‌را هـــه‌ردوو ســـه‌نته‌راندا ژى هاتبوونـــه‌ قوتكـــرن، 

هـــه‌ر د ئەڤـــی چوارچووڤەیـــدا، ژماره‌یـــه‌ك ژ » زانـــا و چاك 

و ماقوولێـــن« مووســـل نامه‌یه‌ك ژ بۆ ســـولتانی نڤیســـین، 

تیـــدا هنـــده‌ك هووراتییێـــن شـــه‌رێ عه‌شـــیره‌ت و ئێزدیان 

و ده‌ركه‌فتنـــا مه‌هدییـــێ ســـاخته‌ و ڕۆلـــێ ئـــەوی د ئەڤان 

بوویه‌رانـــدا دانـــه‌ دیاركـــرن، ئـــه‌وان گۆت كو ئه‌گـــه‌رێ ئەڤێ 

ئاژاوه‌یـــێ پشـــته‌ڤانییا میـــرێ ئامێدییـــێ بـــۆ ئێزدیـــان و 

كونترولا ئەوان سه‌ر عێن ســـفنێیه‌ و »ڕووسپییێن هه‌ردوو 

هنارتبـــوون  مووســـل  والییـــێ  بـــۆ  نامـــه‌  عه‌شـــیره‌تان 
و تێـــدا داخـــواز كربـــوون كـــو ئێزدیـــان ژ ئـــەوی گوندی 
ده‌ربێخـــن، ژ لایـــێ خوه‌ڤه‌ والـــی ژێگوتی به‌رســـڤه‌ك بۆ 
میـــرێ به‌هدینـــان هنارتبـــوو و گۆتبوویێ كو ده‌ســـتان ژ 
هاریكارییـــا ئێزدیـــان بـــه‌رده‌ت و ئەوان ژ ئـــەوێ ده‌ڤه‌رێ 
دوور بێخیـــت و ئه‌ڤـــێ فیتنه‌یـــێ بـــداوی بهینیـــت، لێ 
میـــرێ ئامێدییێ برایـــێ خـــوه‌ زوبه‌یر هنـــارت و فه‌رمان 
لێكـــر کو پشـــته‌ڤانییا ئێزدیـــان بكه‌ت، ئـــه‌وى ژى هێرش 
بره‌ ســـه‌ر گوندێن مـــزووى و زێباریان و هنـــده‌ك گوندێن 
ئەوان ســـوتن و ڕابـــوو ب ســـه‌دان ســـه‌ربازێن تفه‌نگدار 
د نـــاڤ ئێزدیاندا به‌لاڤكرن، لـــه‌ورا هێزا ئێزدیـــان زێده‌تر 
لێ هـــات، ژ لایه‌كـــێ دیڤه‌ عه‌شـــیره‌تێن كـــوردان ڕابوونه‌ 
ســـه‌رخوه‌ و بوونـــه‌ ئێـــك دل و ئێـــك ده‌ســـت و د ناڤبه‌را 
خـــوه‌دا ســـۆزدان و پێكڤـــه‌ دابه‌رســـتنه‌ ســـه‌ر ئێزدییێن 
شـــێخانێ، و ئێزدیان نه‌شـــیان به‌رگرییێ بكه‌ن و پاشـــڤه‌ 
ڕه‌ڤین و كـــوردان گوندێن ئەوان ســـوتن و ده‌ســـتدرێژى 
ل ســـه‌ر گوندێـــن به‌حزان و باشـــیكا ژى كرن كـــو دكه‌ڤنه‌ 
د ســـنوورێ تیمـــار و زه‌عامه‌تێـــن مووســـلێدا و هه‌مـــی 
تالان كرن، هه‌روه‌ســـا 60 كـــه‌س ژ زه‌لام و ژنان كوشـــتن 

و شـــه‌ش گوندێـــن دی ژى ســـوتن... ئـــه‌ڤ كاره‌ بوونـــه‌ 
ئه‌گه‌رێ تێكچوونا بازرگانییێ ل مووســـل و ئه‌ڤه‌ شـــه‌ش 
هه‌یڤـــن قه‌پانـــا)14(‌ باژێـــری ژ كار كه‌فتیـــه و زیانـــه‌كا زێده‌ 
ب مالـــێ میـــری كه‌فتییـــه‌. هه‌رچه‌نـــده‌ كو فه‌رمـــان ژبۆ 
والییـــێ دیاربه‌كـــر ده‌ركه‌فتییـــه‌ كـــو ل گـــه‌ل هێزێن خوه‌ 
و ویلایه‌تێـــن مووســـل و شـــه‌هره‌زور و حاكمـــێ هه‌كاری 
و موته‌ســـه‌ڕفێ كویـــه‌ عه‌لـــی پاشـــای هه‌وه‌كـــێ ل دژى 
ئەڤان كـــوردان ئه‌نجـــام بده‌ت، لـــێ پشـــتى دامه‌زراندنا 
حه‌ســـه‌ن پاشـــای ل ویلایه‌تـــا به‌غـــداد ئه‌ڤ ســـوحبه‌ته‌ 
د  ڕه‌عییـــه‌ت  و  خه‌لـــك  لـــه‌ورا  ڤه‌مرییـــه‌،  ئێكجـــارى  ب 

دژیـــن«)15(. به‌رده‌وامـــدا  په‌ریشـــانییه‌كا  و  تـــرس 

ڕوودانـــان  ئەڤـــان  پشـــتى  داســـن  چاره‌نڤیســـێ 

دیـــار نینـــه‌، و د ژێده‌رانـــدا چ ئامـــاژه‌ نینـــن كو هێرشـــه‌ك 

ل دژى عه‌شـــیره‌تان یـــان ئێزدیـــان هاتبیتـــه‌ ئه‌نجامـــدان، 

زێده‌بوونـــا  ب  ئاماژه‌یـــێ  به‌رده‌ســـت  پێزانینێـــن  به‌لكـــو 

هێـــزا عه‌شـــیره‌تان؛ نه‌خاســـمه‌ مزووریـــان دده‌ن پشـــتى 

هه‌ڤڕكییـــه‌كا دژوار د ناڤبـــه‌را ئه‌ندامێـــن مالباتـــا میرێـــن 

به‌هدینانـــدا په‌یـــدا بـــووى، و هه‌ر ئێك ژ عوســـمان پاشـــا 

و برایـــێ خـــوه‌ زوبه‌یـــر ب شـــه‌ر چـــوون و د ئه‌نجامـــدا 

زوبه‌یـــر ل گـــه‌ل دوو كوڕێـــن خـــوه‌ ل 1712 هاتنه‌ كوشـــتن 

)16(.و فه‌رمانـــه‌كا ســـولتانی ده‌ركه‌فت كو عوســـمان پاشـــا ب 

»یاخیبـــووی« بهێتـــه‌ ل قەلەم دان و بهێتـــه‌ لادان و به‌هرام 

پاشـــایێ مه‌زن )1714-1768( ل جهێ ئـــەوی بهێته‌ دانان)17(. 

و ژبـــه‌ر ئەڤـــان هه‌ڤركـــی و ململانێیـــان میرگه‌هــــ كه‌فته‌ د 

ڕه‌وشـــا لاوازییێـــدا و ل به‌رامبه‌ردا هێزا عه‌شـــیره‌تان ڕۆژ بۆ 

ڕۆژێ بـــه‌ر ب زێده‌بوونـــێ چوو، ل ســـالا 1715 »فیتنه‌ د ناڤ 

كوردێـــن به‌هدینانـــدا په‌یـــدا بـــوو... و ئـــەوان 17 كه‌س ژ 

میرێن خوه‌ كوشـــتن«)18(. و ل 1719 عه‌شـــیره‌تان نه‌خاســـمه‌ 

مزووریـــان- ســـه‌رهلدان كر و قه‌ســـابخانه‌یه‌كا دی بۆ مالباتا 

میـــران دانـــا و ڤێجـــارێ 15 میرێـــن دی ژ مالباتـــا میرێـــن 

به‌هدینـــان هاتنه‌ كوشـــتن)19(.

